
TINNDINOOJE DOW HAKKE FUKARAABE BE EGGUDE E KEERI DARJIDINKI
FUU FUKARAABE BEN E DON JOONI NDER BOLLE 20

Balde de’e be kokki tinndinooje kollooje Keeri Darjidinki Fuu Fukaraabe (DASA) e kadin dow
hakke fukaraabe be eggude e nde winndira jooni bolle 20 tawaade nder jihaawol Nii Yok,
Komiisinaajo Anndal mo Jihawol, MaryEllen Elia wi'aa-ka hannde. Ngam huccutuki e habaru
duudal njaalaagu, peerootiral e hulnuki nder lesdi ndi fuu hawti e kulol e jiibaaki gonndaaki
ngam daliila ko kawtal lesdi wadi nder balde de’e, Yebre Anndal nde Jihaawol, hawtaade e
oofisru Atooni Janarjo, hollii janngirde galluuje tinndinooje dow haalaaji semmbiddi de’e. Jooni
danyoobe, hakkilanoobe e kadin himbe wobbe yidbe huunde nden e ngoodi laawol keba habaru
tinndinoore yidaande nde’e.

“To en ndarodake, en tabbitinay fukaraabe meeden njoodake jam e kadin to be ngoni e walli-
be,” Cansela Betty A. Rosa anndini. “Doole kollen darnde meeden yaago wartirgo janngirde
meeden koolorde, to fukaraabe mbedditoto ekkitoo naa dow cenndal laral, lenyol, wolde
wolweteende to wuro, darnde eggude, elto tagdi malla fiiji goddi. Doole meeden njogooden
bibbe fuu bano be meeden, e yidde e endam.”

“Yebre anndal nde Jihaawol Ameerika fijirtaa fuu ko wonnata joonde welnde nde janngirde to
fukaraabe meeden ngarata njannga nde weeti fuu,” komiisinaajo Elia anndini. “Fuu fukaraabe
meeden e ngoodi hakke kokkee anndal caahu e kadin taa suka hula yahude janngirde. Doole
meeden kuuwiden e semmbe meeden keben janngirde to jam e walliinde woni, hawti e hokkuki
fuu danyoobe e hakkilanoobe kuuje be ngidi ngam be anndinee hakke mabbe e hakke bibbe

Kuuwirde de’e, nder bolle 20 kebeteede do'o.

Habaru dow ko nanndi eggude e tawee to do’'o, nden habaru dow tinndinoore e gollirde les
DASA e tawee to do’o.

